
1. Oqaluuserisassat akuerineqarnerat 
 
Utoqqaat Siunnersuisoqatigiit aalajangernerat aggustip 26-iat 2014-imeersoq: 
Oqaluuserisassat akuerineqarput. 

2. Imaqarniliap akuersissutigineqarnera 
 
02A 08. maj 2014-mit imaqarniliap akuersissutigineqarnera 
 
Utoqqaat Siunnersuisoqatigiit aalajangernerat aggustip 26-iat 2014-imeersoq: 
Imaqarniliaq akuerineqarpoq. 

3. Nalunaarutit 
 
03A Siulittaasumit 
 
Utoqqaat Siunnersuisoqatigiit aalajangernerat aggustip 26-iat 2014-imeersoq: 
Siulittaasup ajuusaarutigaa, ataatsimiinnissat teknikkikkut ajornartorsiuteqarneq pissutigalugu 
unitsiinnartariaqartarmata. 
Utoqqarnut Politikkimik suliaqarneq suli aallartinngilaq, aqutsisooqatigiit juunip 20-ani 2014 
ataatsimiinnerat teknikkikkut ajornartorsiuteqarneq pissutigalugu kinguartinneqarmat. 
 
Ataatsimiinnissamut pilersaarutaasimasoq akunnerup affaanik sioqqullugu 
kinguartinneqarsimanera naammagineqanngilaq. 
Ataatsimiinnerit kinguarteqattaarnerat Ingerlatsiviup ajuusaarutigaa, kingullermillu aqutsisooqatigiit 
ataatsimiinnissaraluat, sulisup ajoqusersimaneranik pissuteqartumik, kinguartinneqarsimasoq 
nalunaarutigalugu. 
 
Ajornartorsiuteerarpassuit nipilunnermillu ajornartorsiutit pissutigalugit ataatsimiinneq tulleq 
oqarasuaatikkut ingerlanneqassasoq isumaqatigiissutigineqarpoq. 
 
 
03B Ingerlatsivimmit 
 
Utoqqaat Siunnersuisoqatigiit aalajangernerat aggustip 26-iat 2014-imeersoq: 
Fagchefi tunuarsimasoq ilisimatitsissutigineqarpoq. Immikkoortumi aqutsisunik pikkorissunik 
sulisoqarmat isumannarani nalunaarutigaa. Utoqqaat Siunnersuisoqatigiit fagchefimik 
atorfinitsitsisoqarnissaata tungaanut pisortap akisussaaffigissavai. 
 
Ippiarsuup allilerneqarneranut atatillugu aggustip 29-ani 2014 nappaanersiortoqassaaq. 
 
Utoqqarnut tunngasunik immikkoortumut pilersaarusiorneq (siunissaq ungasinnerusoq 
eqqarsaatigalugu pilersaarusiortoqarnissaa anguniarneqarpoq) pillugu Namminersorlutik 

Oqartussanit pikkorissaasoqarnissaa ilisimatitsissutigineqarpoq. Tulliani ataatsimiinnermi 
ilisimatitsissutigineqassaaq. 

4. Ilisimatitsissutit 
04A Pisortaq Grethe H. Nielsenip 2014-mi siusinaartumik pensionisiat aamma  utoqqarnut 
pensionisiat pillugit ukiup sisamararterutaani siullermi kisitsisit ilisimatitsissutigai. 
 
04B Utoqqaat pensionisiassaminnik qinnuteqaraangamik utoqqaat qanoq iliortassanersut 
paasissutissat pillugit ussassaarummut missingiut pisortaq Grethe H. Nielsenip 
saqqummiutissavaa. 
 
04C Utoqqaat siunnersuisoqatigiiffiata ataatsimiititamik ataatsimeeqateqarnissaanut ulluliussaq 
pisortap Grethe H. Nielsenip saqqummiutissavaa. 
 
Utoqqaat Siunnersuisoqatigiit aalajangernerat aggustip 26-iat 2014-imeersoq: 
Immikkoortoq 04A-mut ilanngussaq misissorneqarpoq. Tusaatissatut tiguneqarpoq. 
 
Utoqqaat pensionisiassaminnik qinnuteqarnissaminnut ussassaarummut siunnersuut tusaatissatut 
tiguneqarpoq. 
Ussassaarutip oqaasertassai Attaveqatigiinnermut Immikkoortumut nassiunneqassaaq, 
tassanngaanniillu ugeaviisimi naqinneqarnissaa kiisalu kommunip illoqarfiini allani 
nivinngartorneqarnissaa kiisalu kommunip nittartagaanut ilinissaa isumagineqassaaq. 
Nutsernera eqqunngitsoq erseqqissaatigineqarpoq. Nutserneqarnerata naqitertinneqannginnerani 
pitsaassussaa qulakkeerneqassaaq. 

5. Apeqquteqaatit 
 

Jakob Thorsenip akissarsiaqartitaasarnissaq/ataatsimiinnermusiaqartarnissaq apeqquteqaatigaa. 
 
Jonas Napaattup (Itto) Ittoqqortoormiini nalunaaquttap nikingasarnera pissutigalugu 
ataatsimiittarnissat ullaap tungaani ingerlanneqartarsinnaanersut apeqquteqaatigaa. 
 
Jonas Napaattup siornatigut ataatsimiinnerni imaqarniliat nassiunneqarsinnaanersut 
apeqquteqaatigaa. 
 
Utoqqaat Siunnersuisoqatigiit ukiumut ataasiarlutik naapittarnissaat apeqquteqaatigineqarpoq. 
 
Utoqqaat Siunnersuisoqatigiit aalajangernerat aggustip 26-iat 2014-imeersoq: 
Ingerlatsivimmit politikkikkut aalajangiussat allanngortinneqarsinnaanngimmata 
akissarsiaqartitaasarnissamut/ataatsimiinnermusiaqartarnissamut siunnersuut Isumaginninermut, 
Suliffeqarnermut Inuussutissarsiornermullu Ataatsimiititaq pilersaarutaasumik septembarip 16-ani 
2014 ataatsimeeqatigineqalerpat oqaluuserineqarnissaa siunnersuutigineqarpoq. 
 
Ataatsimiittarnerit nal. 10.00 aallartittarnissaat aalajangerneqarpoq. 
 
Ataatsimoorluni ataatsimiinnissaq apeqqutigineqarpoq. Ingerlatsiviup ileqqorisassani qanoq 
allassimasoqarnersoq misissussavaa, misissuereerunilu nalunaaruteqassaaq. 

6. Aalajangiinerit 
06A  
2014-mi Kommuneqarfik Sermersuumi utoqqarnut juullerpalaartitsinissaq qanoq 
aaqqissuutissaneripput aalajangiisoqassaaq 
 
Utoqqaat Siunnersuisoqatigiit aalajangernerat aggustip 26-iat 2014-imeersoq: 
Utoqqaat Siunnersuisoqatigiit Kommunini utoqqarnut juullerpalaartitsisoqarnissaa kissaatigaat. 
Juullerpalaartitsinissamut aaqqissuussinissaq pillugu Utoqqaat peqatigiiffii isumasiorneqassapput. 
Ingerlatsiviup aaqqissuussinissamut suleqatigiinneq, Utoqqaat Siunnersuisoqatigiit aammalu 
utoqqaat peqatigiiffiisa peqataatinnerisigut qanoq ingerlanneqassanersoq misissussavaa. 

7. Taasariaqartut allat 
Utoqqaat Siunnersuisoqatigiit siulittaasuata allakkat inummut aalajangersimasumut tunngasut 
Amalie Pedersenimut tunniuppai. 
Pilutami atuisunit allakkat tiguneqarsimanersut apeqquteqaatigineqarpoq. Nutserneqarnera 
utaqqimaarneqarpoq, akineqarumaarput. 

 


